
Члан 24. 
(Финансирање права из Анекса VII Дејтонског мировног 

споразума) 
(1) Средства за рјешавање проблема финансирања права из 

Анекса VII Дејтонског мировног споразума одобрена у 
усвојеним буџетима претходних година трошиће се на 
основу одобрених програма – пројеката, до износа 
нереализованих средстава из претходне године, 
исказаних у извјештају о извршењу буџета институција 
Босне и Херцеговине и међународних обавеза Босне и 
Херцеговине, укључујући наплаћена потраживања 
ентитета. 

(2) Средства за реализовање Ревидиране стратегије за 
спровођење Анекса VII Дејтонског мировног споразума 
обезбјеђују се удруживањем средстава из буџета 
институција Босне и Херцеговине, ентитета и Брчко 
Дистрикта БиХ. Удружена средства додјељују се 
пројектима у складу са критеријумима утврђеним од 
Комисије за избјеглице и расељена лица, у складу са 
чланом 23. Закона о избјеглицама из Босне и 
Херцеговине и расељеним лицима у Босни и 
Херцеговини ("Службени гласник БиХ", бр. 23/99, 21/03 
и 33/03), споразумима о удруживању средстава за ове 
намјене закљученим у текућој и претходним годинама, 
као и уплаћеним приходима ентитета и Брчко 
Дистрикта БиХ у текућој години и у претходним 
годинама. 

(3) Додатна средства за спровођење појединих пројеката 
израђених на основу стратегије из става (2) овог члана 
обезбиједиће се из кредитних средстава и других извора, 
на основу билатералних и мултилатералних уговора са 
донаторима, те супсидијарних споразума закључених 
између зајмопримца и Федерације Босне и Херцеговине, 
Републике Српске и Брчко Дистрикта БиХ. Средства ће 
се користити у складу са инструкцијом коју ће донијети 
Министарство финансија и трезора БиХ. 

(4) За евиденцију прилива и извршених плаћања за намјене 
утврђене овим чланом Министарство финансија и 
трезора БиХ донијеће посебне инструкције. 

Члан 25. 
(Пренесена средства од УМТС дозвола) 

(1) Пренесена средства из члана 7. овог закона користиће се 
у висини износа пренесених намјенских средстава из 
претходних година у складу са одлукама Савјета 
министара БиХ. 

(2) Средства од УМТС дозвола издвојена су на намјенским 
рачунима унутар Јединственог рачуна трезора код 
Централне банке Босне и Херцеговине. 

(3) Расходи из УМТС дозвола евидентирају се као програм 
посебне намјене код буџетског корисника код којег се 
воде програми посебних намјена према одлуци Савјета 
министара БиХ. 

(4) Реализовање пројеката из става (3) овог члана саставни 
је дио периодичног извјештаја буџетског корисника код 
којег се воде програми посебних намјена према одлуци 
Савјета министара БиХ. 

(5) Средства из овог члана реализоваће се у складу са 
инструкцијама Министарства финансија и трезора БиХ. 

Члан 26. 
(Сервисирање спољног дуга) 

(1) Средства намијењена за сервисирање спољног дуга 
обезбјеђују се у складу са чланом 13. став (3) Закона о 
финансирању. 

(2) Расходи за сервисирање спољног дуга извршавају се на 
основу члана 14. Закона о финансирању. 

ДИО ПЕТИ – ЗАВРШНЕ ОДРЕДБЕ 

Члан 27. 
(Ступање на снагу) 

Овај закон ступа на снагу сљедећег дана од дана 
објављивања у "Службеном гласнику БиХ". 

Број 01,02-02-1-1352/19 
20. децембра 2019. године 

Сарајево 
Предсједавајући 

Представничког дома 
Парламентарне скупштине 

БиХ 
Др Денис Звиздић, с. р. 

Предсједавајући 
Дома народа 

Парламентарне скупштине 
БиХ 

Др Драган Човић, с. р. 
 

 
Na osnovu člana IV 4. a), b) i c) i člana VIII 1. Ustava 

Bosne i Hercegovine, Parlamentarna skupština Bosne i 
Hercegovine na 2. sjednici Predstavničkog doma, održanoj 18. 
decembra 2019. godine, i na 2. hitnoj sjednici Doma naroda, 
održanoj 20. decembra 2020. godine, usvojila je 

ZAKON 

O BUDŽETU INSTITUCIJA BOSNE I HERCEGOVINE I 
MEĐUNARODNIH OBAVEZA BOSNE I HERCEGOVINE 

ZA 2019. GODINU 

Član 1. 
(Predmet) 

(1) Ovim Zakonom propisuje se Budžet institucija Bosne i 
Hercegovine i međunarodnih obaveza Bosne i Hercegovine 
za 2019. godinu (u daljem tekstu: Zakon). 

(2) Izrazi korišteni u ovom Zakonu podjednako se odnose i na 
muški i na ženski rod. 

(3) Budžet ima sljedeći sadržaj:  
a) Dio prvi: pregled prihoda i rashoda: 

1) Pregled prihoda, primitaka i finansiranja; 
2) Zbirni pregled rashoda po ekonomskim 

kategorijama i izvorima finansiranja; 
3) Bilans uravnoteženosti prihoda, primitaka i 

finansiranja sa rashodima. 
b) Dio drugi: raspored prihoda i rashoda: 

1) Raspored rashoda po budžetskim korisnicima; 
2) Pregledi namjenske strukture rashoda budžetskih 

korisnika; 
3) Direktni transferi i rezerviranja; 
4) Pregled zaposlenih u 2018. sa planiranom 

dinamikom zapošljavanja u 2019. godini; 
5) Pregled višegodišnjih projekata. 

c) Dio treći: servisiranje vanjskog duga; 
d) Dio četvrti: izvršenje Budžeta; 
e) Dio peti: završne odredbe. 

DIO TREĆI – SERVISIRANJE VANJSKOG DUGA 

Član 4. 
(Obaveze i struktura obaveza vanjskog duga) 

(1) Obaveze za servisiranje vanjskog duga utvrđuju se u 
ukupnom iznosu od 825.760.678 KM. Struktura obaveza po 
kreditorima i izvorima za servisiranje vanjskog duga 
utvrđuju se kako slijedi: 

 
 
 
 
 

 

 
 
(2) Sredstva za otplatu EBRD-ovog kredita u iznosu od 

3.036.357 KM (bez korektivnog faktora) osiguravaju se iz 
sredstava od preleta koja će biti doznačena od Agencije za 
pružanje usluga u zračnoj plovidbi Bosne i Hercegovine 
(BHANSA), u skladu s Ugovorom o kreditu 35288. 

(3) Sredstva u iznosu od 446.281 KM (bez korektivnog faktora) 
odnose se na plaćanje kamate po kreditu Razvojne banke 
Vijeća Evrope (CEB) za izgradnju Zavoda za izvršenje 
krivičnih sankcija, pritvora i drugih mjera Bosne i 
Hercegovine. Rashodi u ukupnom iznosu od 469.000 KM (s 

korektivnim faktorom) evidentirani su u Tabeli "Direktni 
transferi" – II Tekući grantovi i transferi, redni broj 5. 

(4) Sredstva u iznosu od 1.541.651 KM, odnosno 1.619.000 
KM (s planiranim korektivnim faktorom) odnose se na 
plaćanje glavnice i kamate po kreditu Saudijskog fonda za 
rekonstrukciju i razvoj i evidentirani su u Tabeli "Direktni 
transferi" - II Tekući grantovi i transferi, redni broj 6. 

(5) Sredstva u iznosu od 2.346.116 KM, odnosno 2.464.000 
KM (s planiranim korektivnim faktorom) odnose se na 
plaćanje glavnice i kamate po kreditu Evropske komisije – 
Makrofinansijske pomoći II Rashodi po ovom osnovu 

evidentirani su u Tabeli "Državni transferi" – II Tekući 
grantovi i transferi, redni broj 7. 

(6) Sredstva u iznosu od 242.141 KM odnose se na izmirivanje 
obaveza s posebnog računa na koji su u cijelosti uplaćena 
sredstva krajnjih korisnika po robnom kreditu belgijske 
vlade – Izvozni kredit 1 (otplata glavnice). 

DIO ČETVRTI – IZVRŠENJE BUDŽETA 

Član 5. 
(Tekuće podrške u novčanom obliku) 

(1) Tekuće podrške u novčanom obliku realiziraju se u skladu s 
članom 14. st. (4) i (6), članom 21. stav (1) i članom 29. stav 
(2) Zakona o finansiranju institucija Bosne i Hercegovine 
("Službeni glasnik BiH", br. 61/04, 49/09, 42/12, 87/12 i 
32/13) (u daljnjem tekstu: Zakon o finansiranju). 

(2) Budžetski korisnik dužan je informirati o odobrenoj pomoći 
Ministarstvo finansija i trezora Bosne i Hercegovine (u 
daljnjem tekstu: Ministarstvo finansija i trezora BiH). 

(3) Transfer sredstava po osnovu tekuće podrške uplaćuje se na 
osnovu instrukcija koje donosi Ministarstvo finansija i 
trezora BiH. 

Član 6. 
(Podrške u nenovčanom obliku) 

(1) Podrške u nenovčanom obliku su nematerijalna sredstva, 
oprema i materijal za obavljanje djelatnosti budžetskog 
korisnika. 

(2) Budžetski korisnik obavezan je odmah po primitku 
informirati Ministarstvo finansija i trezora BiH o podrškama 
iz stava (1) ovog člana. 

(3) Budžetski korisnik obavezan je odmah po primitku 
evidentirati pomoć u nenovčanom obliku u Glavnu knjigu 
trezora i pomoćne knjige stalnih sredstava i inventara. 

Član 7. 
(Namjenski prihod) 

(1) Akumulirani namjenski prihod ostvaren u prethodnim 
godinama, koji nije utrošen za programirane namjene do 
kraja 2018. godine, prenosi se u 2019. godinu za istu 
namjenu. 

(2) Namjenska sredstva na ime dodijeljenih dozvola za 
Univerzalne mobilne telekomunikacijske sisteme (u 
daljnjem tekstu: UMTS) iz 2018. godine prenose se u 2019. 
godinu u visini iznosa nerealiziranih sredstava. 

(3) Namjenska sredstva uplaćena od entiteta prenose se u 2019. 
godinu u visini iznosa nerealiziranih sredstava za 
finansiranje rada Vijeća za državnu pomoć Bosne i 
Hercegovine (u daljnjem tekstu: Vijeće za državnu pomoć 
BiH). Za iznos prenesenih sredstava umanjuje se obaveza za 
sufinansiranje utvrđena u članu 16. stav (1) ovog zakona. 

(4) Namjenu sredstava prenesenih u 2019. godinu iz člana 2. 
stav (1) Odluke o načinu raspodjele sredstava uplaćenih na 
ime dodijeljene dozvole za Univerzalne mobilne 
telekomunikacijske sisteme ("Službeni glasnik BiH", br. 
50/10, 68/12, 49/13 i 59/18), posebnom odlukom utvrđuje 
Vijeće ministara Bosne i Hercegovine (u daljnjem tekstu: 
Vijeće ministara BiH) na prijedlog Ministarstva 
komunikacija i prometa Bosne i Hercegovine (u daljnjem 
tekstu: Ministarstvo komunikacija i prometa BiH). 

(5) Namjenska sredstva od sukcesije po osnovu naplate 
klirinškog duga Ruske Federacije, koja nisu utrošena za 
programirane namjene do kraja 2018. godine, prenose se u 
2019. godinu za istu namjenu. 

(6) Nerealizirana sredstva od sukcesije po osnovu naplate 
klirinškog duga Ruske Federacije za koja Vijeće ministara 
BiH nije utvrdilo raspored do kraja 2018. godine prenose se 
u 2019. godinu i koristit će se za namjene u skladu s 
odlukama koje donese Vijeće ministara BiH. 

(7) Sredstva akumulirane dobiti, odnosno kapitala JP NIO 
Službeni list Bosne i Hercegovine koristit će se za namjene u 
skladu s Odlukom Vijeća ministara BiH. 

Član 8. 
(Kapitalni izdaci, primici i namjenski prihodi) 

(1) Kapitalni izdaci iskazani u projekcijama budžeta po 
budžetskim korisnicima smatraju se okvirnim. Budžetski 
korisnik usaglašava namjensku strukturu kapitalnih izdataka 
s Ministarstvom finansija i trezora BiH. 

(2) Primici koje budžetski korisnici ostvare od prodaje opreme 
mogu se koristiti za nabavku opreme iste namjene do 
ukupnog iznosa ostvarenih primitaka po ovom osnovu. 

(3) Namjenski prihod ostvaren od osiguravajućih društava po 
osnovu naplate naknade štete može se uključiti za nabavku i 
održavanje sredstava iste namjene u vrijednosti većoj od 
iznosa odobrenog unutar rashoda za predmetne namjene. 

Član 9. 
(Višegodišnji projekti) 

(1) Višegodišnji projekti sadržani u Pregledu višegodišnjih 
projekata u budžetima usvojenim u prethodnim godinama 
prenose se u 2019. godinu u visini iznosa nerealiziranih 
sredstava za iste namjene. 

(2) U slučaju prekinutih ili višegodišnjih projekata ("Pregled 
višegodišnjih projekata" – Tabela 5. ovog zakona), čija 
realizacija nije u skladu s planiranom dinamikom, Vijeće 
ministara BiH posebnom odlukom može preusmjeriti 
rezervirana sredstva po tim projektima za realiziranje drugih 
višegodišnjih projekata. 

Član 10. 
(Tekući grantovi i transferi) 

(1) Na prijedlog Ministarstva civilnih poslova Bosne i 
Hercegovine, Vijeće ministara BiH utvrdit će kriterije za 
raspored sredstava namijenjenih za tekuće grantove i 
transfere koji se odnose na: "Sufinansiranje projekata 
institucija kulture u Bosni i Hercegovini", "Međunarodnu 
kulturnu saradnju", "Podršku tehničkoj kulturi i inovatorstvu 
u Bosni i Hercegovini", "Sufinansiranje sportskih 
manifestacija", "Grant za dodjelu novčanih nagrada za 
zaslužne i vrhunske sportiste međunarodnog razreda", 
"Programe za pripremu projekata i potencijalnih kandidata 
za sredstva iz fonda H2020", "Sufinansiranje projekata 
nevladinih organizacija u oblasti prevencije HIV-a i 
tuberkoloze u BiH" i "Grant za realizaciju projekata 
bilateralne saradnje u oblasti nauke na osnovu 
međunarodnih sporazuma". 

(2) Korištenje grantova, čiji korisnici nisu unaprijed određeni 
ovim zakonom, posebnim odlukama propisuje Vijeće 
ministara BiH. 

(3) Izuzetno od odredbe ovog člana, raspored sredstava iz 
budžeta Ministarstva sigurnosti Bosne i Hercegovine 
namijenjenih za tekući grant "Smještaj za strance žrtve 
trgovine ljudima" izuzima se od donošenja odluke Vijeća 
ministara BiH i vršit će se prema odlukama ministra 
sigurnosti Bosne i Hercegovine i odredbama protokola o 
saradnji i osiguranju smještaja i zbrinjavanja stranaca žrtava 
trgovine ljudima koji su potpisani između Ministarstva 
sigurnosti i nevladinih organizacija. 

(4) Budžetski korisnici u čijem su budžetu odobrena sredstva za 
tekuće grantove dužni su obavijestiti korisnika o obavezi 
izvještavanja o namjenskom utrošku dodijeljenih sredstava. 
U svojim periodičnim izvještajima budžetski korisnici, 
posredstvom kojih se realiziraju ovi grantovi, dužni su 
dostaviti izvještaj o namjenskom utrošku ovih sredstava u 
rokovima propisanim članom 22. Zakona o finansiranju, a na 
osnovu izvještaja krajnjih korisnika tekućih grantova. 

Član 11. 
(Izdvojena sredstva za sufinansiranje projekata iz IPA fondova) 

Izdvojena sredstva za sufinansiranje projekata iz IPA 
fondova planirana unutar direktnih transfera koji su dati na 
raspolaganje korisnicima, uključujući prenesena sredstva za ove 
namjene iz prethodnih godina, u skladu s potpisanim ugovorima o 
realiziranju projekata, prenose se do iznosa nerealiziranih 
sredstava započetih projekata u 2019. godini za iste namjene. 

Član 12. 
(Finansiranje projekata reforme javne uprave) 

(1) Projekti reforme javne uprave Bosne i Hercegovine vode se 
u Uredu koordinatora za reformu javne uprave Bosne i 
Hercegovine kao program posebne namjene, u svrhu 
reforme javne uprave za sve nivoe vlasti. 

(2) Projekti reforme javne uprave finansiraju se iz donatorskih 
sredstava, kao i udjela institucija Bosne i Hercegovine, 
entiteta i Brčko Distrikta BiH. 

(3) Ured koordinatora za reformu javne uprave Bosne i 
Hercegovine dužan je, prilikom dostavljanja izvještaja o 
izvršenju budžeta, dostaviti i poseban izvještaj o realiziranju 
sredstava iz stava (2) ovog člana po projektima. 

Član 13. 
(Nabavka zgrade za smještaj Direkcije za civilno zrakoplovstvo 

Bosne i Hercegovine) 
(1) Nabavka zgrade za smještaj Direkcije za civilno 

zrakoplovstvo Bosne i Hercegovine u Banjoj Luci finansirat 
će se iz sredstava ostvarenih od prihoda od naknada za 
prelete preko Bosne i Hercegovine, kao i drugih prihoda 
koje Direkcija za civilno zrakoplovstvo Bosne i Hercegovine 
ostvari na osnovu Zakona o zrakoplovstvu Bosne i 
Hercegovine ("Službeni glasnik BiH", broj 39/09). 

(2) Odluku o načinu nabavke i visini sredstava za namjene iz 
stava (1) ovog člana donijet će Vijeće ministara BiH na 
prijedlog Direkcije za civilno zrakoplovstvo Bosne i 
Hercegovine. 

Član 14. 
(Kapitalni izdaci finansirani sredstvima od sukcesije) 

Sredstva od sukcesije po osnovu naplate klirinškog duga 
Ruske Federacije koristit će se kao jedan od izvora finansiranja za 
nabavku objekata za smještaj institucija Bosne i Hercegovine u 
Sarajevu, Istočnom Sarajevu i Mostaru, graničnih prijelaza i za 
druge namjene, u skladu s odlukama koje donese Vijeće ministara 
BiH. 

Član 15. 
(Programi posebne namjene) 

Ministarstvo finansija i trezora BiH omogućit će, unutar 
programa posebne namjene, evidentiranje rashoda posebnih 
namjena za koje je zakonom ili odgovarajućim aktom utvrđena 
obaveza posebnog praćenja i evidentiranja, donacija koje su 
donatori uslovili posebnim izvještavanjem, kao i rashoda posebnih 
namjena koje predlože budžetski korisnici. 

Član 16. 
(Finansiranje rada Vijeća za državnu pomoć BiH) 

(1) U skladu sa Zaključkom o utvrđivanju finansijskog zahtjeva 
za 2019. godinu Vijeća za državnu pomoć BiH, broj: 02-16-
1-158-1/18 od 25. 9. 2018. godine, odobreni budžet Vijeća 
za državnu pomoć BiH za 2019. godinu u iznosu od 465.000 
KM realizirat će se u skladu s dinamikom uplate sredstava 
od institucija Bosne i Hercegovine, Federacije Bosne i 
Hercegovine i Republike Srpske, koji svoj udio u 
finansiranju ovog budžetskog korisnika uplaćuju na 
godišnjem nivou ili kvartalno. Ukupni iznosi namjenskih 
prihoda u Tabeli broj 1 – Pregled prihoda, primitaka i 
finansiranja, na stavci IV, odnose se na transfere Federacije 

Bosne i Hercegovine i Republike Srpske, a iznos koji se 
odnosi na institucije Bosne i Hercegovine sadržan je unutar 
prihoda za Finansiranje institucija Bosne i Hercegovine. 

(2) Ako Federacija Bosne i Hercegovine i Republika Srpska ne 
uplate alikvotne dijelove za sufinansiranje Vijeća za državnu 
pomoć BiH, Ministarstvo finansija i trezora BiH isplaćivat 
će naknade i ostale troškove za članove Vijeća za državnu 
pomoć BiH iz entiteta koji nije izvršio uplatu sredstava samo 
za kvartale, odnosno mjesece, za koje je entitet izvršio 
uplatu. 

(3) U slučaju da entiteti ne izvrše obaveze za finansiranje Vijeća 
za državnu pomoć BiH, Sekretarijat Vijeća za državnu 
pomoć BiH obavještava entitetska ministarstva finansija i 
Ministarstvo finansija i trezora BiH. U tom slučaju, 
Ministarstvo finansija i trezora BiH osigurava isplate plaća i 
drugih tekućih rashoda za funkcioniranje Sekretarijata 
Vijeća za državnu pomoć BiH. 

(4) Ministarstvo finansija i trezora BiH donijet će posebnu 
instrukciju za provođenje odredbi ovog člana, kojom se 
regulira i iznos potrebnih sredstava za sufinansiranje u 2019. 
godini. 

Član 17. 
(Korištenje budžetske rezerve) 

(1) Vijeće ministara BiH odlučuje o korištenju budžetske 
rezerve, na prijedlog nadležnog budžetskog korisnika i uz 
prethodno pribavljanje mišljenja Ministarstva finansija i 
trezora BiH, a u skladu s članom 17. Zakona o finansiranju. 

(2) Korisnici tekuće budžetske rezerve iz stava (1) ovog člana 
dužni su dostaviti izvještaj o namjenskom utrošku sredstava 
u propisanim rokovima za izradu kvartalnih i godišnjeg 
izvještaja. 

(3) Izuzeto od člana 17. stav (3) Zakona o finansiranju, sredstva 
u iznosu od 360.000 KM, uključena u iznos stavke 
"Rezerviranja" (9999-2, redni broj 1 – Tekuća rezerva) 
utvrđene ovim zakonom, dodjeljuju se na raspolaganje 
članovima Predsjedništva Bosne i Hercegovine u jednakim 
omjerima, u svrhu intеrventnog korištenja sredstava. 
Sredstva dodijeljena članovima Predsjedništva Bosne i 
Hercegovine realiziraju se na način kako slijedi: 
a) Članovi Predsjedništva Bosne i Hercegovine, svaki 

zasebno, donose odluku o kriterijima za dodjelu 
sredstava interventne tekuće rezerve. 

b) Na osnovu dostavljenog zahtjeva pravnog ili fizičkog 
lica kojem će, u skladu s ovim stavom, sredstva biti 
dodijeljena, član Predsjedništva Bosne i Hercegovine 
donosi posebnu odluku, shodno kriterijima iz tačke a) 
ovog stava. 

c) Odluka iz tačke b) ovog stava objavljuje se u 
"Službenom glasniku BiH" u roku od deset dana od 
dana njenog donošenja. 

d) Odluke donesene u skladu s ovim članom realizirat će 
Ministarstvo finansija i trezora BiH, shodno Zakonu o 
finansiranju. 

e) U roku od 15 dana od dana donošenja ovog zakona, 
Ministarstvo finansija i trezora BiH obavijestit će 
članove Predsjedništva Bosne i Hercegovine o 
raspoloživom iznosu sredstava za interventno 
korištenje budžetske rezerve. 

Član 18. 
(Novo zapošljavanje) 

(1) Broj zaposlenih u institucijama Bosne i Hercegovine, u 
skladu s ovim zakonom, utvrđen je u aneksu Pregled 
zaposlenih u 2018. godini s planiranom dinamikom 
zapošljavanja u 2019. godini – Tabela 4. 

(2) Svako zapošljavanje izvan broja iz stava (1) ovog člana 
odobrava Vijeće ministara BiH posebnom odlukom, kojom 
će se utvrditi način i izvori finansiranja. 

(3) Vijeće ministara BiH posebnom će odlukom, na prijedlog 
Ministarstva sigurnosti Bosne i Hercegovine, utvrditi plan 
prijema kadeta u policijskim agencijama na nivou institucija 
Bosne i Hercegovine koji će sadržavati broj kadeta i 
dinamički plan njihovog zapošljavanja. 

Član 19. 
(Održavanje budžetske ravnoteže) 

(1) Budžetski korisnik obavezan je Ministarstvu finansija i 
trezora BiH dostaviti godišnji plan dinamike rashoda, 
iskazan po mjesecima, najkasnije 15 dana od dana 
objavljivanja ovog zakona u "Službenom glasniku BiH". 

(2) Analitičke projekcije rashoda iskazuju se i usklađuju s 
namjenom rashoda, po sintetičkim kontima u sklopu svih 
kategorija (tekući izdaci, kapitalni izdaci, tekuće donacije i 
programi posebne namjene). 

(3) Ministarstvo finansija i trezora BiH, na osnovu planova iz st. 
(1) i (2) ovog člana, izrađuje dinamički plan prihoda i 
rashoda za izvršenje budžeta. 

(4) Izvršenje u dijelu rashoda operativno se usklađuje s 
dinamikom ostvarenja prihoda predviđenih budžetom. 

(5) Ministarstvo finansija i trezora BiH s budžetskim 
korisnikom usaglašava realiziranje posebnih programa, koje 
je uslovljeno ostvarenim obimom namjenskih prihoda. 

Član 20. 
(Prestrukturiranje rashoda u budžetu) 

(1) Ministarstvo finansija i trezora BiH može, na zahtjev 
budžetskog korisnika, donijeti odluku o prestrukturiranju 
njegovih rashoda unutar ukupnog iznosa odobrenog u 
budžetu tog budžetskog korisnika, s tim što se sredstva 
predviđena za kapitalne izdatke ne mogu prestrukturirati u 
druge namjene. 

(2) U roku od 30 dana od dana stupanja na snagu ovog zakona, 
Ministarstvo finansija i trezora BiH dužno je propisati 
instrukciju kojom će urediti prestrukturiranje rashoda 
budžetskih korisnika. 

Član 21. 
(Procedure za planiranje budžeta, stvaranje obaveza, evidentiranje 

i korištenje sredstava) 
Procedure za planiranje budžeta, stvaranje obaveza, njihove 

isplate, kao i kontrolni mehanizmi, propisane su odredbama 
Zakona o finansiranju i ovim zakonom. 

Član 22. 
(Unutrašnje procedure za stvaranje obaveza) 

(1) Budžetski korisnik obavezan je utvrditi unutrašnje procedure 
za stvaranje obaveza. 

(2) Unutrašnjim procedurama iz stava (1) ovog člana posebno se 
utvrđuju postupci, procedure i odgovorna lica za prijavu, 
unos i odobravanje obaveza budžetskog korisnika i 
dostavljaju se Ministarstvu finansija i trezora BiH ako ima 
izmjena u odnosu na ranije dostavljene procedure. 

Član 23. 
(Rashodi budžetskih korisnika) 

(1) Obaveze za rashode budžetskih korisnika evidentiraju se 
prema klasifikacijama utvrđenim Pravilnikom o 
računovodstvu s računovodstvenim politikama i 
procedurama za korisnike budžeta institucija Bosne i 
Hercegovine. 

(2) Osnove za evidentiranje obaveza za rashode po osnovu bruto 
plaća i naknada i naknada troškova zaposlenih su: 
a) zakon i propisi zasnovani na zakonu kojima se uređuju 

bruto plaće i naknade i naknade troškova zaposlenih; 

b) pravilnik o unutrašnjoj organizaciji budžetskog 
korisnika; 

c) obračunska lista bruto plaća i naknada i naknada 
troškova zaposlenih, ovjerene od odgovornog lica 
budžetskog korisnika. 

(3) Ministarstvo finansija i trezora BiH ima pravo uvida u svu 
dokumentaciju, koja je osnova za izmirenja obaveza 
budžetskog korisnika po osnovu bruto plaća i naknada 
zaposlenih. 

(4) Ministarstvo finansija i trezora BiH ima pravo i obavezu 
odbiti zahtjev za isplatu plaća i naknada zaposlenim u 
institucijama Bosne i Hercegovine koji nije u skladu sa 
zakonom, obimom, strukturom i dinamikom odobrenih 
budžetskih rashoda, te o tome, bez odgađanja, obavijestiti 
budžetskog korisnika. 

(5) Osnove za evidentiranje obaveza za rashode po osnovu 
materijalnih i kapitalnih izdataka su: 
a) račun za nabavku sredstava, robe i usluga; 
b) ugovor; 
c) ostali finansijski dokumenti. 

(6) Plaćanje obaveza za kapitalni izdatak izvršit će se nakon 
dostavljanja dokumentacije o provedenom postupku 
nabavke u slučaju da pojedinačna vrijednost nabavke 
premašuje iznos utvrđen članom 87. stav (1) tačka b) Zakona 
o javnim nabavkama ("Službeni glasnik BiH", broj 39/14). 

Član 24. 
(Finansiranje prava iz Aneksa VII. Dejtonskog mirovnog 

sporazuma) 
(1) Sredstva za rješavanje problema finansiranja prava iz 

Aneksa VII. Dejtonskog mirovnog sporazuma odobrena u 
usvojenim budžetima prethodnih godina trošit će se na 
osnovu odobrenih programa – projekata, do iznosa 
nerealiziranih sredstava iz prethodne godine, iskazanih u 
izvještaju o izvršenju budžeta institucija Bosne i 
Hercegovine i međunarodnih obaveza Bosne i Hercegovine, 
uključujući naplaćena potraživanja entiteta. 

(2) Sredstva za provođenje Revidirane strategije za provođenje 
Aneksa VII. Dejtonskog mirovnog sporazuma osiguravaju 
se udruživanjem sredstava iz budžeta institucija Bosne i 
Hercegovine, entiteta i Brčko Distrikta BiH. Udružena 
sredstva dodjeljuju se projektima u skladu s kriterijima 
utvrđenim od Komisije za izbjeglice i raseljena lica, u skladu 
s članom 23. Zakona o izbjeglicama iz Bosne i Hercegovine 
i raseljenim osobama u Bosni i Hercegovini ("Službeni 
glasnik BiH", br. 23/99, 21/03 i 33/03), sporazumima o 
udruživanju sredstava za ove namjene zaključenih u tekućoj 
i prethodnim godinama, kao i uplaćenim prihodima entiteta i 
Brčko Distrikta BiH u tekućoj godini i u prethodnim 
godinama. 

(3) Dodatna sredstva za provođenje pojedinih projekata 
izrađenih na osnovu strategije iz stava (2) ovog člana 
osigurat će se iz kreditnih sredstava i drugih izvora, na 
osnovu bilateralnih i multilateralnih ugovora s donatorima, 
te supsidijarnih sporazuma zaključenih između zajmoprimca 
i Federacije Bosne i Hercegovine, Republike Srpske i Brčko 
Distrikta BiH. Sredstva će se koristiti u skladu s instrukcijom 
koju će donijeti Ministarstvo finansija i trezora BiH. 

(4) Za evidenciju priliva i izvršenih plaćanja za namjene 
utvrđene ovim članom Ministarstvo finansija i trezora BiH 
donijet će posebne instrukcije. 

Član 25. 
(Prenesena sredstva od UMTS dozvola) 

(1) Prenesena sredstva iz člana 7. ovog zakona koristit će se u 
visini iznosa prenesenih namjenskih sredstava iz prethodnih 
godina u skladu s odlukama Vijeća ministara BiH. 

(2) Sredstva od UMTS dozvola izdvojena su na namjenskim 
računima unutar Jedinstvenog računa trezora kod Centralne 
banke Bosne i Hercegovine. 

(3) Rashodi iz UMTS dozvola evidentiraju se kao program 
posebne namjene kod budžetskog korisnika kod kojeg se 
vode programi posebnih namjena prema odluci Vijeća 
ministara BiH. 

(4) Realiziranje projekata iz stava (3) ovog člana sastavni je dio 
periodičnog izvještaja budžetskog korisnika kod kojeg se 
vode programi posebnih namjena prema odluci Vijeća 
ministara BiH. 

(5) Sredstva iz ovog člana realizirat će se u skladu s 
instrukcijama Ministarstva finansija i trezora BiH. 

Član 26. 
(Servisiranje vanjskog duga) 

(1) Sredstva namijenjena za servisiranje vanjskog duga 
osiguravaju se u skladu s članom 13. stav (3) Zakona o 
finansiranju. 

(2) Rashodi za servisiranje vanjskog duga izvršavaju se na 
osnovu člana 14. Zakona o finansiranju. 

DIO PETI – ZAVRŠNE ODREDBE 

Član 27. 
(Stupanje na snagu) 

Ovaj zakon stupa na snagu sljedećeg dana od dana objavе u 
"Službenom glasniku BiH". 

Broj 01,02-02-1-1352/19 
20. decembra 2019. godine 

Sarajevo 
Predsjedavajući 

Predstavničkog doma 
Parlamentarne skupštine BiH 

Dr. Denis Zvizdić, s. r. 

Predsjedavajući 
Doma naroda 

Parlamentarne skupštine BiH 
Dr. Dragan Čović, s. r. 

 

 
Na temelju članka IV 4. a), b) i c) i članka VIII 1. Ustava 

Bosne i Hercegovine, Parlamentarna skupština Bosne i 

Hercegovine na 2. sjednici Zastupničkog doma, održanoj 18. 
prosinca 2019. godine, i na 2. hitnoj sjednici Doma naroda, 
održanoj 20. prosinca 2019.godine, usvojila je: 

ZAKON 

O PRORAČUNU INSTITUCIJA BOSNE I HERCEGOVINE 
I MEĐUNARODNIH OBVEZA BOSNE I HERCEGOVINE 

ZA 2019. GODINU 

Članak 1. 
(Predmet) 

(1) Ovim Zakonom propisuje se Proračun institucija Bosne i 
Hercegovine i međunarodnih obveza Bosne i Hercegovine 
za 2019. godinu (u daljnjem tekstu: Zakon). 

(2) Izrazi korišteni u ovom Zakonu podjednako se odnose i na 
muški i na ženski rod. 

(3) Proračun ima sljedeći sadržaj:  
a) Dio prvi: pregled prihoda i rashoda: 

1) Pregled prihoda, primitaka i financiranja; 
2) Zbrojni pregled rashoda po ekonomskim 

kategorijama i izvorima financiranja; 
3) Bilanca uravnoteženosti prihoda, primitaka i 

financiranja sa rashodima. 
b) Dio drugi: raspored prihoda i rashoda: 

1) Raspored rashoda po proračunskim korisnicima; 
2) Pregledi namjenske strukture rashoda 

proračunskih korisnika; 
3) Izravni transferi i rezerviranja; 
4) Pregled zaposlenih u 2018. sa planiranom 

dinamikom zapošljavanja u 2019. godini; 
5) Pregled višegodišnjih projekata. 

c) Dio treći: servisiranje vanjskog duga; 
d) Dio četvrti: izvršenje Proračuna; 
e) Dio peti: završne odredbe. 

 

  


